
Faktagrunnlag for skogen i Stranda 
 

Forord 
Skogbruket i Stranda kommune har gjennom fleire tiår vore ein viktig del av det lokale 
ressursgrunnlaget, både økonomisk og miljømessig. Denne statistikken gir eit oppdatert bilete 
av utviklinga i skogressursar, aktivitet og forvaltning i nyare tid. 

Formålet med framstillinga er å gi eit faktabasert grunnlag for vidare planlegging og utvikling av 
skogbruket i kommunen. Særleg er det lagt vekt på utvikling i tilvekst, hogstaktivitet, 
skogstruktur og ressursutnytting, samt skogen si rolle i klimaarbeidet gjennom karbonbinding. 

Samla gir statistikken eit viktig grunnlag for å forstå status og utviklingstrekk i skogbruket, og for 
å vurdere framtidige moglegheiter og utfordringar. Dette dannar eit sentralt utgangspunkt for ein 
kunnskapsbasert og berekraftig forvaltning av skogressursane i Stranda kommune. 

Gjennomsnittpris per kubikk industrivirke for sal. 
 

Verdiskaping frå skogen 
Dei siste 15 åra er det avverka 160 582 m³ tømmer. Med dagens prisnivå gir dette ein 
førstehandsverdi på om lag 128 465 600 kroner, basert på ein gjennomsnittspris på 800 kr per 
m³. 

Den samla verdiskapinga i samfunnet er vesentleg høgare, og kan reknast til om lag 3–4 gonger 
brutto tømmerverdi. 

 

Ved å auke produksjonen på om lag 5 000 dekar lettdrive lauvskogareal, ligg det eit betydeleg 
potensial for auka tilvekst. Særleg ved treslagsskifte til gran og bruk av foredla plantemateriale 
kan tilveksten aukast vesentleg på eigna areal. Erfaringar frå skogbruket viser at slike tiltak kan gi 
ein auke i produksjon og verdiskaping i storleiksorden 20–40 %, og i enkelte tilfelle opp mot 50 %, 
avhengig av bonitet og driftsopplegg. 

